


Pyllau newydd!
Canolfan Hamdden Rhydycar, 
Merthyr – Canolfan newydd fodern 
gwerth £25m yn cynnwys pwll i 
ddysgwyr, pwll hamdden, ystafell 
ffitrwydd, stiwdio ddawns, cyrtiau 
badminton a sboncen, caffi a bar a 
chanolfan iechyd yn cynnwys pwll 
sba, ystafell stêm a sawna. 

Pwll a  Chanolfan Ffitrwydd 
Ynysawdre, Pen-y-bont ar Ogwr - 
Wedi derbyn grant loteri o £750,000 
gan Gyngor Chwaraeon Cymru, 
mae’r cyfleuster newydd sbon hwn 
yn cynnwys pwll 25m hynod fodern, 
pwll i ddysgwyr, pentref newid, 
stiwdio ddawns aml-bwrpas 
a ‘Chanolfan Ffitrwydd No Limits.’ 

Yn ystod mis Awst, sicrhawyd bod data 
Nofio Am Ddim ar gael mewn gwefan 
newydd er mwyn cynnig hyblygrwydd i 
Awdurdodau Lleol lunio cymariaethau a 
monitro tueddiadau.      

Buom yn siarad â Chyngor Gwynedd, sydd 
wedi llwyddo i ddefnyddio eu data Nofio 
Am Ddim eu hunain i helpu gyda rheoli 
amserlenni, i weld sut oeddent yn teimlo 
am y system newydd.  

Meddai Angharad Fflur Jones, Cydlynydd 
Data Nofio Am Ddim Gwynedd: “Mae’r 
system newydd yn syml a hawdd i’w 
defnyddio. Rydym wedi gweld ei bod yn 
braf gallu monitro tueddiadau a chymharu’r 
canolfannau hamdden yng Ngwynedd â 
chanolfannau eraill yng Nghymru. Byddwn 
yn edrych ymlaen at weld sut mae ein 

rhaglen haf yn cymharu â rhanbarthau 
eraill pan fydd y data’n mynd ar-lein yn 
ystod mis Hydref.”

Meddai Cydlynydd Nofio Am Ddim 
Gwynedd, Brian Evans: “Gan ein bod yn 
gallu monitro data cod post, mae’n hawdd 
iawn gallu canfod ysgolion fel bod ein 
masgot, ‘Huw Hwyaden’, yn gallu ymweld 
â hwy i hybu Nofio Am Ddim yn ystod y 
cyfnod yn arwain at y gwyliau ysgol. Mae 
hyn yn ein helpu i sicrhau cymaint ag y bo 
modd o gyfranogiad gan bobl ieuainc yn y 
cynllun a hefyd yn gyfle i blant sy’n cymryd 
rhan mewn nofio ysgol i gael sesiynau 
ychwanegol at hynny yn ystod gwyliau’r 
ysgol.”                            

Ewch i’r wefan yn: http://dissemination.
dataunitwales.gov.uk/webview/

Data Nofio Am Ddim ar-lein

Mentrodd ieuenctid Sir Benfro i’r dŵr agored 
yr haf hwn wrth iddynt ddysgu syrffio fel 
rhan o gynllun gan Hamdden Sir Benfro ac 
Ysgol Syrffio Outer Reef - y cynllun cyntaf 
o’i fath yng Nghymru.  

Treuliodd y plant y bore yn eu pwll lleol ble 
cyflwynwyd hwy i’r offer i gyd a chawsant 
eu dysgu i ddal y don cyn mynd i’r traeth 
yn y prynhawn i roi cynnig arni go iawn!  

Darparwyd yr hyfforddiant i gyd gan 
hyfforddwyr cymwys Cymdeithas Syrffio 
Prydain, gan sicrhau bod y plant yn cael eu 
dysgu am ddiogelwch ar y traeth ac yn y 
môr tra’n cael hwyl yn y tonnau ar yr un 
pryd.                        

Roedd y sesiynau newydd hyn yn llwyddiant 
mawr yn Sir Benfro ac yn gyfle i’r plant roi 
cynnig ar rywbeth cwbl newydd - tra’n eu 
gwneud yn llawer mwy cŵl ar yr un pryd!                 

A ydych yn gwybod 
am seren addawol? 
A oes gennych rywbeth 
yr hoffech roi gwybod i 
ni amdano? 

Anfonwch eich straeon atom, oherwydd 
rydym wrth ein bodd yn clywed gennych!

GT: Felly David, dywed wrthym beth yw 
dy farn am y fenter Nofio Am Ddim?

DD: Rwy’n gefnogwr mawr i nofio wrth 
gwrs a byddwn yn argymell bod cymaint o 
bobl ag y bo modd yn mynd ati i nofio. 

Mae Nofio Am Ddim yn gyfle i fwy o bobl 
ieuainc wneud hyn. Mae’n gynllun ffantastig 
ac mae’n mynd i helpu llawer iawn o blant 
i gymryd rhan mewn chwaraeon, a bod yn 
bencampwyr y dyfodol o bosibl.

GT: Pa gyngor fyddech yn ei roi i blant sy’n 
cymryd rhan heddiw ac sydd eisiau dilyn 
gyrfa mewn chwaraeon?

DD: DD: Rwy’n credu y gall unrhyw un 
wneud hyn o weithio’n ddigon caled. 
Os ydych wir eisiau rhywbeth, fe allwch 
gyflawni unrhyw beth, dim ond credu 
ynoch chi eich hun sydd raid i chi.

Llongyfarchiadau David, rwyt yn 
ysbrydoliaeth i ni i gyd! 

Cysylltu â ni

Syrffio!

Plant yn ceisio rhywbeth newydd

Unwaith eto, mae’r Gohebydd 
Tanddwr wedi llwyddo i gael cipolwg 
ar fywyd seren o’r byd nofio. 

Y mis hwn, rydym yn siarad gydag 
enillydd medal arian yng Ngemau 
Olympaidd Beijing, David Davies, ac 
yntau ond newydd brofi cymaint o 
lwyddiant! 

David Davies yn cyffroi’r dyfroedd 
gyda’r Gohebydd Tanddwr! 

newyddion nofio 


